
UrgeschiCHte – Preistorgia
– Archestoria

Cumparì è il nov med
d’instrucziun per il Grischun

■ (cp) Las ultimas emnas han ils meds
d’instrucziun dal Grischun pudì en-
grondir il sortiment dal rom istorgia sin
il stgalim primar da las scolas ruman-
tschas e talianas. Da nov po il med
d’instrucziun UrgeschiCHte – Preistor-
gia – Archestoria vegnir retratg en trais
linguas.

Archeologia Svizra ha edì l’onn 2004
la mappa «UrgeschiCHte». Quest med
d’instrucziun ch’è vegnì elavurà cumi-
naivlamain da persunas d’instrucziun e
d’archeologas e d’archeologs gida ils uf-
fants da la scola primara a scuvrir per sai
e da chapir meglier la preistorgia e la pro-
toistorgia da la Svizra.

En collavuraziun cun ils meds d’in-
strucziun dal Grischun e cun il chantun
Tessin ha Archeologia Svizra pussibilità
uss er translaziuns en las ulteriuras lin-
guas chantunalas. Il cuntegn da tut la
mappa è uss disponibel dapi curt sin in
DC-ROM per las scolas talianas. Er per
las scolas rumantschas è vegnì realisà in
DC-ROM. Quel cuntegna en ru-
mantsch grischun tut ils texts ch’èn rele-
vants per las scolaras e per ils scolars.
Quest DC vegn duvrà ensemen cun la
mappa tudestga.

En il center da la publicaziun origina-
la stattan 14 illustraziuns en colur da for-
mat grond e texts per leger che tutgan
tiers e che correspundan al stadi actual
da la scienza. Per las persunas d’instruc-
ziun stattan ultra da quai a disposiziun
propostas didacticas e texts infurmativs
davart las epocas dal temp paleolitic fin
al temp medieval tempriv. Las 14 illu-
straziuns en colur mussan tge che vegn
quintà en ils texts ed intermedieschan in
maletg da l’epoca respectiva. Ina legenda
declera als uffants las particularitads dals
maletgs.
Tut las trais versiuns linguisticas pon vegnir
retratgas tar ils meds d’instrucziun dal Gri-
schun (www.lmv.gr.ch).

■ GRISCHUN

Ils liberals sa radunan
a Landquart

(cp) La pld as radunarà marcurdi, als 9
settember 2009 aint il Forum im Ried a
Landquart per üna radunanza da dele-
gats. I’s tratta impustüt da las parolas per
la votumaziun federala dals 27 da set-
tember 2009.

Dozar l’imposta da plüvalur a favur
da la SI e strichar l’iniziativa populara ge-
nerala (referent: Yves Rossier, directur
BFS, Berna). Quella parola gnarà decisa
da la suprastanza da la pld.

Il president da la partida Michael
Pfäffli tgnarà ün pled per definir la posi-
ziun da la partida, il schef da la fracziun
Reto Nick areguard las tschernas dal
2010. Il pled final sarà dat al president
da stadi Christian Rathgeb.

La radunanza da delegats ha lö mar-
curdi als 9 da settember aint il Forum im
Ried a Landquart. Ella cumainza a las
18.30 cun ün aperitiv. L’inizi da la RD
es lura a las 19.00. Ella es avierta per
tuot ils commembers da la partida.

■ FEGLIET
Cuntinuaziun dal numer 5

Gliez ei latin per lavagar la fantasia.
Milsanavon seregordel jeu da ver legiu ils
davos onns in tschuppel tractats dalla ex-
piaziun dil castitg en Svizra. Zanua en
ina gasetta turitgesa. Ins hagi posteriura-
mein cumpilau ordlunder ina broschu-
retta che seigi dil reminent daditg exau-
rida.

Tut patertgaments che jeu ruclentel e
revolvel enten s’approximar alla per-
schun. – Suenter esser passaus atras in

uaulet da feglia sun jeu enina silla costa
e tscharnel il panopticum e sia miraglia.
Ils mauns sfurmiclan. La malsegirezia dil
beinvegni, l’anguoscha dalla sentupada
fan dar il cor pli stagn. Pér il davos mu-
ment fuss jeu il pli bugen seviults.

Vess, vess eis ei iu da trer per il stgalin
avon il portal, pli vess che tgamunar il ve-
hichel giud la muntogna ed atras la pla-
nira, tedlond beinduras la musica excita-
da dils Nevergreens.

Buca dus pass ed il portal grond e lad
da metal sesiara.

Tgi che jeu seigi e nua jeu hagi las
scartiras, tuna ei resolut giud il finistre-
chel d’ina avoncombra che stat in bien
ton sur las plattas freidas dil zuler. Cun-
quei ch’il spurtegl ei bravamein alzaus
ora hai jeu breigia dad alzar il tgau e mi-
rel agraden a dus egls pitgivs. L’egliada
dil portaner para a mi schi atraviers che
jeu stoi volver naven la mia.

In mument tondanavon penibel.
Sco sch’el less dumandar tgei che jeu

hagi cormess.
Enderschend el che jeu lessi tschint-

schar cul directur, dat el cuortamein las
ordras da vegnir siper scala ed entrar en
sia combra. Detschiert e serius senza trer
en vons. Cumpatg che mia cumparsa lai
nuota sminar dil meglier.

«Il directur ei s’absentaus dapi ina bu-
na mesura. El vegn probabel buca ad es-
ser da retuorn avon damaun marvegl,»
tuna ei satel neu dalla meisetta che stat
en troma ed ei tut in tener nuvs da sig-
nals en dallas uisas colurs. Il portaner
manevrescha traso e l’eschadira sesarva e
tuorna silsuc a seserrar.

Giavel da lenn schula ei a mi tras il
tgau.Tgei cantun lein è pigliar. Cun quel
cheu eis ei buca bien magliar tschere-
schas. Dir ditgel jeu nuot, sch’el mirass
aunc pli mitgiert. Jeu manegel igl intent
da mia viseta. Buca plaid. Gnanc sch’ei
fuss schi urgent sco dad ir a visdunzas.

Sut il squetsch dalla emprema impres-
siun fetsch jeu carteivel ina tscheretta.
Sche jeu savess mo cun tgei stoda fenta
vegnir. Sa sch’igl administratur fuss staus
al current? Jeu seregordel da ver viu el
inaga ed enconuschel el secapescha mo
suroravi. Il portaner ha dafertontier bu-
ca fatg verdò e smacca cun ina pre-
schientscha ses nuvs, sco sch’el vess d’em-
palar miez in reginavel.

«Sa sch’il signur administratur vess in
amen temps per mei», ughegel jeu
strusch dad arver dapart la bucca.

«Hm, igl administratur, Vus vuleis igl
administratur.»

El targlina aposta.
«Lein mirar. Ins mulesta buca bugen

duront la lavur.»
Da l’autra vart digl apparat dat enzat-

gi is.
«Cheu s’ei in um», s’entelli ch’el ha

emblidau miu num ed jeu maunglel re-
peter, «in cert … che vul dispet pliden-
tar il directur».Tgei mesiras el duei pren-
der.

Il tun da sia vusch ei in tschuat pli cur-
teseivels, ensiviars, cu ins tschontscha
cun in superiur. La malsogna disgustusa
dalla hierarchia.

La risposta sto ver cuntentau in quex
in portaner. El fa in biutsch sco d’haver
a casa mo tuargia da tgagiastretg e relai
mei cun in gnugnem suspectus.

«Entadem il pierti, il secund esch da
maun dretg», tugna il guardian sil pass
digl esch ed ei leds che jeu sun agli sil-
meins ord ils egls.

Igl eco dils pass rebatta neu dallas
preits vitas. Na, vitas ein ellas buc, las
preits. Tacs, portrets ed ils maletgs dils
malfatgs. Tuts in sper l’auter. Ia gronda
pluna, veders, veglianders, novs, resch
novs. Delicts da differenta urdadira, na-
turals ed innaturals, sensuals e pervers,
tuts nudai cun l’etichetta dalla natira hu-
mana.

Jeu ughegel strusch da passar giun
plaun. Sch’ils portrets vegnessen vivs? Il
pli bugen mirass jeu mo agradora, ni gi-
un plaun, ni viers igl arviul. Igl ei buca
dad untgir. Il plantschiu da plattamorta,
igl arviul, las preits, las cantunadas, tut
ei surtratg e tut put da falliments. Inaga
u l’autra sun jeu passaus atras dabia zu-
lers. En vesta d’ina fisionomia semegli-
onta mon jeu sco da ver las cordas.

Schi da grazia che jeu hai differentas
gadas buca saviu far cunmeins che clau-
der ils egls.

«Voluntari, uimo, voluntari, volunta-
ri vegn schiglioc mai negin tier nus», ti-
la igl administratur aposta alla liunga per
anflar il fil dalla cuntinuaziun. «Zatgei
ha il directur tratg a strada da Vossa vi-
seta. Zacu avon Pastgas, sche jeu mon
buc en err. Detagls, na, da detagls vein
nus buca discurriu.»

L’audienza ei sil flat stada alla fin. Igl
administratur stat sin peis, in um sever e
d’ina cumparsa marziala, muenta sias
survintscheglias ladas e spessas sco in
barschun da calzers, pren mei en egl e de-
clara senza liungas ceremonias: «Sche jeu
hai capiu endretg, leis Vus prender dimo-
ra en mia cella. E lezzas secattan mo egl
intern dil stabiliment penitenziar.»

lgl um fa ma pausa e spetga. Jeu vegn
o cun nuot.

«Ni buc?»
«Gie. »
«Sche lu stueis Vus suttametter e quei

senza restricziun al reglament da casa.
Meis d’accord?»

«Jeu sun cuntents.»
Ils tschentaments dalla perschun en-

conuschevel jeu buc. Detg gie a bien gar-
tetg. Segns misterius dat ei in entir triep
en perschun. La sulada dat sinzur, l’escha
reagescha, las preits han ureglias. L’au-
dienza ei buc odentras alla fin, ch’in sur-
vigilader stat sin porta per retscheiver il
noviz. Allura ha la maschinaria entschiet
a funcziunar.

Ella centrala.
lgl assistent fa igl emprem examen da

cunscienzia. Entgins deteni fan ils stau-
paruosnas ed ein da distinguer levamein
dils survigiladers, damai ch’ilsezs ein
mondurai. E dil reminent ein lur pre-
schientscha ed igl andament ualti diffe-
rents.

«Persunalias?»
Jeu quetel d’haver indicau manedla-

mein.
«Clamada, clamada negina», aulza igl

assistent in tec la vusch. Duront mias in-
dicaziuns vevan ils perschuniers dentu-
orn tendiu las ureglias. E pér cu jeu hai
detg la professiun. Jeu stoi per in jesses
sbassar ils egls, damai che jeu vegn per-
furaus.Tgei ch’ils umens han tertgau han
lur tscheras tradiu evidentamein.

«Las scartiras, nua ein las scartiras»,
quetel jeu ch’el mondi pli e pli sil viv.

«Lasezzas, lezzas ein egl auto», ed jeu
piofi dalla bialaura vesel pér suener ver
tratg ils plaids ord bucca d’haver tschaf-
fau per il falliu sughet.

«Leis menar mei pil nas. Pil sollt vegn
in per transport, endi?» dat igl assistent
a mi da ferdar. Ils auters rian. Jeu, jeu sun
sin sfundrar. Il schef dalla centrala ha li-
quidau la questiun dallas scartiras senza
che jeu mondi per ellas. Persuenter sun
jeu ius culla cua suten giu el plaunterren,
nua che jeu hagi da spitgar ulteriuras or-
dras. L’atmosfera dil tschaler ei tondana-
von greva e brutta che jeu festginel da su-
andar il guardian. Ils locals sezs paran a
mi da schemer sut in tal giuv, entochen
ch’ina localitad bizara surpren mel eni-
na. Senza vuler stun jeu eri e legel: cella
d’arrest rigurus e sutvi la remarca fatala
– occupada. Temps per pli liungas pon-

deraziuns hai jeu buca danvonz. En mia
malgengliadadad naiva mon jeu cun la
palma sur il frunt per fugentar l’anguo-
scha dil patratg ch’ei sin nescher.

Suenter ver giu inspectau mia gron-
dezia raguda la guardia ella mantunada
resti. En ton sco nuot stat miu equipa-
ment da malfatschent sin la banchetta:
in best ed ina camischa sdrimada che
treis sco jeu vessen giu plaz lien, cault-
schas suten, dua pèra caltscheuls grischs
da launa grossa, mintgamai ligiai ense-
men cun ina perla clarmelna, caultschas,
libroc e tschiep da sdremas e suren in bi-
ret da harlechin.

«Tgei targlineis, endi?»
Jeu sun absents e stun da veritabel

pamfili. In sitg palorma vess fatg dil bein.
Jeu survegnel palorma.

El ha alzau per ha letga las survint-
scheglias.

Damai ch’el fuva seviults da l’autra
vart hai jeu buca entelgiu ils emprems
plaids.

Ch’el festgini. Gliez vev jeu capiu.
Il davos mument fetsch jeu sco da fi-

xar il survigilader.
«Na, tut, talis e qualis, per cass …»
Lu nuot.
Disvestgius e privaus da mia vestgadi-

ra stun jeu sco da star sin spinas. El dat
in’egliada alla fugitiva, carteivel per uren-
tar sche jeu seigi prigulus.

Ils bategls persunals hai jeu da cavigli-
ar tuts bein ed endretg sin ina trucca das-
peras. Dumbrar ils raps sin la banchetta
e suttascriver il deposit. Dil pli vess eis ei
iu da deponer il fazalet da nas. Lez, lez
lev jeu dispet salvar il miu, essend che jeu
hai adina contemplau il fazalet da nas per
in bategl fetg persunal.

Il survigilader ei staus surstaus da mia
perplexadad. El sappi buca evitar il
tschentament. Sch’ei massi aunc pli vess.

Auter ha el detg nuot.
Sia egliada e ses plaids han fatg bein.

Ed jeu hai mess tuts en salv.

Per encomi hai jeu retschiert treis fa-
zalets blaus da quaders. Agen, agen vev
jeu nuot pli. Sche jeu vess giu ina prote-
sa, probabel vess jeu aunc stuiu deponer
lezza.

En in cantun ha ei tuccau da spitgar.
Spitgar ditg e liung. Tuttenina veva la
guardia buca pli fuola. Forsa ch’ella ha
fatg aposta, per che jeu hagi temps e pe-
da da s’endisar alla tenuta nova. S’entel-
li sidretg ed en ina posiziun scosauda. En
casaforz ei il perschunier cuntinuada-
mein sut commando.

Dafertontier ha il guardian rimnau ils
auters requisits. D’ina vart dalla meiset-
ta il ner necessari per la tschavera: tscha-
dun, cunti e savetscha, in taglier e duas
cuppettas da bachelit ed in ruog da stu-
ors. Da tschei maun il resti da letg: treis
cozzas, dus batlinis ed ina teigia plu-
matsch.

Sco detg. Davos ils mirs dalla per-
schun han ins piars ils tetels, gie schizun
il plaid signur. La schlatteina e cun quei
eis ei sufficient. –

«Cella numer 240, vusezzi veis il nu-
mer 192. Per ordinari vegn ins a clamar
Vus pil numer. Per buca strihar la schlat-
ta als conperschuniers sut il nas vi. Ils re-
quisits ed ils bategls ein da purtar en ce-
lIa. Veis capiu?»

Jeu confirmel cun dar levet il tgau.
Ils emprems treis quater pass en la vest-

gadira da galiot ein stai ils pirs. Buca da
saver scumiar las combas. E seturpegiar,
jesses, co jeu hai stuiu seturpegiar. Ora
l’aua dalla glisch dils egls e quei malgrad
che jeu vevel buca il sentiment da cuolpa.
En ver duas gadas hai jeu giu purtau mia
rauba en la cella numer 240. Mond jeu
per la davosa gada sper la centrala vi aud
jeu claramein co dus gaiots da casaforz
scutinan: «Il noviz ha gronda cuida. El sa
retrer dimora davos la gartrera dubla dil
Mang Balm, igl assassin dalla fifferlotta
ch’ei veva giu mess en speronza bien e
baul.» Cuntinuaziun suonda

Da Vic Hendry
Ediziuns Desertina 1970

Discuors cugl assassin (6)

per persunas
cun handicap

La Quotidiana presenta
l’annada 2008

Suenter la secunda ediziun dils pops digl onn 2008 selegra La Quotidiana da presentar el de-
cuors dil meins october ils affons naschi il 3. quartal 2008. Nus dein la pusseivladad agl entir
intschess romontsch da separticipar.

Tarmettei pia ina foto actuala da vies affon ch’ei naschius denter il fenadur e la fin settember
2008 cun las suandontas indicaziuns:

– num e prenum digl affon
– data da naschientscha
– liug da domicil
– num e prenum dils geniturs

La foto digitala duei esser sil pli pauc 500 KB. Fotografias da handy ein buc adattadas, fotos
sin pupi perencunter bein. Secapescha che lezzas vegnan returnadas.

La tiarza ediziun cumpara igl october 2009. Ella cumpeglia affons ch’ein naschi il tierz quar-
tal 2008 (fenadur–settember 2008). Las fotografias e las indicaziuns ein dad inoltrar ento-
chen ils 4 d’october 2009 alla suandonta adressa:

La Quotidiana
L’annada 2008

Via comerciala 22
7007 Cuera

e-mail: redaktion-lq@suedostschweiz.ch

Ord il ravugl dallas annunzias inoltradas trai la diala da cletg mintga quartal treis victurs. La
Quotidiana selegra dils purtrets dils affons romontschs ed engrazia per la collaboraziun.


